
Gh'è un paiś föra Piaśeinsa 

tra Casalei e Gragnanein 

in düa gh'umm pasä l'infansia 

 e sum dvintä di ragàsein 

 

Am ricòrd la nòssa meinstra 

in dal scòll elementar 

bella, brava, cun pasiinsa 

 vèrs tütt nöi, so bei sculär 

 

Le a l'er la nossa ciössa 

e nöi par le, i pulastrein 

tütt in urdin cun la gàssa 

 la cartélla e i scusaléin 

 

La g'ha ciapä par màn in prima 

ca sérma pròpi paciughein 

e tant cmé få na vera mama 

la g'ha istrui par al nòss bein 

 

Dòpp la cuèinta la g'ha mulä 

l'ha ditt ragàss, adess l'è ùra 

si grand urmäi pr'andä vulä  

ca me 'm ripoś na quäica ura 

 


